
第十課

我想送件冷衫俾媽媽。



A.會話1
木村：對唔住呀！今日遲咗落堂，趕唔切嚟添！

陳：唔緊要。我都係啱啱嚟啫。你打算去邊度買手信呀？

木村：我打算先去中國國貨公司買啲茶葉。然後去台灣公司買
牛肉乾。買完我哋可以去飲下午茶呀。

陳：日本人時時都要買好多手信俾朋友架呵？不過我覺得好
麻煩嘅。

木村：我都話係呀。我最近因為有考試，好忙，所以都唔得閑
買。

陳：除咗茶葉同牛肉乾之外，重有咩嘢要買呀？

木村：下個月我媽媽生日。我想送件靚嘅冷衫俾佢。其他嘅嘢
我第日再買。

陳：你媽媽鐘意咩嘢顏色架？

木村：咁多顏色之中，佢最鐘意綠色。



A.會話2
木村：真係好嘞。要買嘅嘢都買晒嘞。
陳：幾時返嚟香港呀？
木村：未決定呀。多數喺中秋節之前啦。我會寫信俾你架嘞。
陳：咁，玩開心啲啦。



B.單詞1
1.落堂
2.趕
3.趕唔切
4.啱啱
5.啫
6.打算V
7.手信
8.先
9.然後
10.中國國貨公司

11.茶葉
12.台灣
13.牛肉乾
14.除咗～之外
15.俾～
16.覺得～
17.麻煩
18.最近
19.考試
20.忙



B.單詞2
21.送
22.其他N
23.顏色
24.冷衫
25.～之中
26.綠色
27.V晒
28.决定
29.多數
30.中秋節

31.信
32.開心
33.百貨公司
34.金行
35.銀行
36.郵局
37.超級市場
38.藥房
39.戲院
40.酒家



B.單詞3
41.茶樓
42.餐廳
43.醫院
44.花店
45.～檔
46.鋪頭
47.警察局
48.書局
49.普洱
50.香片
51.鐵觀音
52.烏龍茶
53.紅色

54.橙色
55.黃色
56.綠色
57.青色
58.藍色
59.紫色
60.（顏色）
61.圖書館
62.字
63.出名
64.上電視
65.小說
66.渡假



B.單詞4
67.結婚

68.出差

69.寄
70.夜景

71.禮物



C.語言和文化
在街上 
a.國貨公司
b.百貨公司
c.金行
d.銀行
e.郵局
f.超級市場
g.藥房
h.戲院
i.酒樓（酒家、茶樓）
j.餐室（餐廳）
k.醫院
l.花店
m.菜檔、魚檔、肉檔

n.警察局
o.酒店
p.書局
q.鋪頭



C.語言和文化
中國茶
a. 普洱
b. 香片
c. 鐵觀音
d. 烏龍茶
e. 水仙
顏色
a. 紅
b. 橙
c. 黃
d. 綠
e. 青
f. 藍
g. 紫
h. 黑
i. 白

+ 色

              *（淺～、深～）
              例：淺綠、深綠



C.語言和文化
形容詞         
好A   +   嘅      +    N

               A                     N
a.        舊                    屋
b.        貴                    書
c. 好   白              嘅   衫
d.        熱                    湯         
e.        大                    圖書館

f. 好飲                         咖啡
g. 難寫                         字
h. 易學              嘅       嘢
i. 出名                         學校
j. 白色                         鞋



D.句子1
（1）啱啱

a.而家啱啱十點鐘。

b.對唔住呀，佢啱啱出咗街。

c.佢啱啱沖緊涼，唔該你一陣再打嚟啦。

d.我朋友個名啱啱同我仔嘅一樣。

（2）打算

a.木村小姐打算返日本渡假。

b.我打算今次咩嘢手信都唔買。

c.佢唔打算今年結婚，想出年結。

d.你有冇打算畢業之後，再讀書呀？

   冇呀，我打算唔讀書出嚟做嘢。



D.句子2
（3）先V 然後

a.陳生同佢女朋友打算先做幾年嘢，然後結婚。

b.我哋最好先食啲點心，然後食炒麺或者炒飯。

c.佢先返日本渡假，然後返嚟香港考試。

d.山本先生上次出差，先去咗上海，然後去咗北京。

（4）俾 N
          V ～ 俾 N
a.呢件衫係俾邊個架？係買俾我媽媽嘅。

b.安田太太每朝都打電話去公司俾安田先生。

c.俾自己、俾朋友、俾佢爸爸、俾我細佬

d.送俾我、買俾朋友、寄俾佢先生、寫俾我細佬



D.句子3
（5）覺得
a.你覺得佢點呀？
   我覺得佢麻麻哋啦。唔係唔好，又唔係特別好。
b.山本太太覺得香港人個個都好忙咁樣。
c.最近有幾個考試，好忙，但係覺得好開心。
d.覺得香港點呀？
   我覺得香港人好多，個個都好忙，不過夜景好靚，啲嘢又好

食。
 （6）除咗～之外，重～
a.除咗香片之外，你重鐘意咩嘢茶呀？
   我重鐘意普洱同烏龍茶。
b.除咗我之外，重有我妹妹喺度。
c.佢屋企隔離除咗有鋪頭之外，重有銀行同郵局。
d.除咗紫色同白色之外，佢重有好多紅色嘅裙。
e.除咗睇電視之外，重睇好多戲。



D.句子4
（7）A 嘅 N
a.  尖沙咀有個大嘅鐘。

b.  喺香港啲點心最好食嘅酒樓係邊一間呀？

c.  呢間係香港最出名嘅酒樓。

d.  我覺得今次係最難嘅考試喇。

e.  我想送一枝好寫嘅筆俾朋友做生日禮物。

 （8）其他～

a.  我凈係識馬小姐，其他人我都唔識。

b.  今日放假，其他鋪頭都唔開。

c.  我鐘意黃色嘅花，其他嘅色我唔鐘意。

d.  除咗何小姐之外，其他人都唔係中國人。



D.句子5
（9）～之中，～最～
a.咁多人之中，我覺得陳生最好人。
b.咁多金行之中，呢間啲嘢最平，最靚。
c.咁多點心之中，佢最鐘意食蟹肉燒賣。
d.咁多中國茶之中，日本人最鐘意飲嘅係烏龍茶。

（10）V晒
a.賣晒、食晒、做晒、飲晒
b.佢好有錢，不過啲錢俾晒人。
c.嗰本廣東話書好好，所以好快就賣晒嘞。
d.媽媽話做晒功課可以玩，未做晒（完）唔可以。



D.句子6
（11）多數

a.木村小姐多數一個星期寄一次信返日本。

b.你話嗰個係唔係醫生呀？多數係啦。

c.每日晏晝四點鐘我多數同同事去公司嘅餐廳飲下午茶。

d.今次放假多數唔返日本，多數會去中國玩。

      



朗讀練習

         木村小姐放假返日本，佢因為最近學校要考試，所以

好忙，唔得閑去買手信，星期日佢就同陳小姐去公司先買
一啲牛肉乾同中國茶，佢又打算買件靚嘅冷衫俾媽媽做生
日禮物。其他嘅嘢第日再買。買完嘢之後佢哋又去飲下午
茶。木村小姐話多數中秋節之前返香港，重話佢會寫信俾
陳小姐。


